
పరమయోగివిలాసము.












కౌతుకంబున నేఁడుగాఁ గృతార్థుండ

నైతి ధన్యుఁడ నైతి ననఘుండ నైతి 

ననుచు సంతోషబాష్పాంబుపూరములు 

కనుదోయి నుప్పొంగి కడలుకొనంగ 

వినుతులు మఱియు వేవేలు గావించి 

ఘనతమైనీడెల్లఁ గైసేయఁ బనిచి 

నరసురాసుర యక్షనాగకిన్నరులు 

వెఱఁగంద శ్రీరంగవిభునకుఁ బ్రేమ 

ననుపమలగ్నంబు నందులో కైక 

జనని నాపద్మినీ జలజాతనేత్ర 

వరవైభవముల నుద్వాహంబుసేసి 

యరణంబుగా నప్పు డాసతీమణికి 

సిరిమించు పసిఁడిఁ జేసినతండులములు 

వరుసమున్నూట యర్వదిగలంబులును 

అనిశంబు నారతు లర్పించి పెక్కు 

ననజేక్షణలఁ బెక్కు వాహనంబులను 

అసదృశరత్నధనాదివస్తువులు 

నొసఁగి తక్కినయట్టి యుచితము ల్సలిపి 

రమణీయగోపురప్రాసాదమంట 

పము లనేకములు చొప్పడమానికములఁ

